[image: image1.jpg]>
\7//

Dynamic Integrated Geohydro
Environmental Services cc

Midrand: Suite 2, 546 16th Road
PO Box 7068, Midrand 1685
Tel: 011 312 2878, Fax: 011 312 7824

Polokwane: No 98, Marshal Street
PO Box 5743, Polokwane North 0750
Tel: 015 291 4151, Fax: 015 291 41 67

Mafikeng: Office No4, Old Mutual Building
Provident Street, PO Box 24322

Mafikeng 2745, Tel: 018 384 4465

Fax: 018 384 0414

www.diges.co.za | info@diges.co.za | CK No. 2004/050201/23 | VAT No. 4450221314




TOKOMANE E E TLHALOSANG POROJEKE
TSHITSHINYO E E DIRILWENG YA GO AGIWA GA SETEIŠENE-POTLANA SA 400/132KV SA MARANG B LE MOGALA O O TSAMAISANG MOTLAKASE WA BOLEELE JWA ±2KM, 400kv O O TSENANG LE GO TSWA MO TENG GA MEGALA YA MOTLAKASE YA BIGHORN-MARANG KGOTSA MEDUPI MARANG YA 400KV MO TENG GA MMASEPALA WA SELEGAE WA RUSTENBURG WA KGAOLO YA MMASEPALA WA BOJANALA, KWA POROFENSENG YA BOKONE BOPHIRIMA
DEA REF: 14/12/16/3/3/2/611

BOIKAELELO JWA TOKOMANE ENO
Boikaelelo jwa tokomane eno ke go itsitse Makoko a a Kgatlhegang e bile a Amiwa ke Porojeke eno (I&APs) ka Thulaganyo ya Tshekatsheko ya Diphelelo Tsa mo Tikologong e e tlileng go dirwa ya Porojeke-Nonotsho ya kwa Rustenburg. Gape e naya ba I&AP tshono ya go ikwadisa jaaka bana-le-seabe mo Thulaganyong ya Go Nna le Seabe ga Baagi le go ntsha ditshwaelo ka porojeke eno.
TLHALOSO YA YONE
Seteišene-potlana sa motlakase sa 400/88kV ke sengwe sa Diteišene-Potlana Tse Nne Tse Dibotlhokwa thata tse di Fetlhang Motlakase (MTS), tse ga jaanong jaana di tlamelang moepo wa polatinamo wa Rustenburg ka motlakase, madirelo a go gakolosa maanya le madirelo a kgwebo. Seteišene-potlana seno se tlamela ka motlakase go tswa kwa megaleng ya motlakase ya 3x 400kV, i.e., Matimba-Marang, Bighorn-Marang le Midas-Marang. Se na le diteransefoma tsa 4 x 315 MVA, 400/88kV e bile maatka a son eke 945 MVA. Palo ya sone ya go fetlha motlakase ka botlalo e e rekotilweng ke 776MVA ka ngwaga wa 2010/11 le 694MVA ka ngwaga wa 2011/12. Ka ntlha ya moo, seteišene sa Marang sa 400/88kV se tla feta tekanyetso ya sone ya go fetlha motlakase wa 400/88kV ka 2015/16. Go rarabolola mathata ano a a amanang le selekanyo sa sone sa go fetlha motlakase le gore se kgone go fetlha o montsi mo dingwageng di le 20 tse di tlang, Eskom e tla tlhoka setsha se seša sa seteišene-potlana ka gonne ga go na sebaka se se lekaneng sa go atolosa seteišene-potlana se se leng teng ga jaanong. 
Ka ntlha ya moo Eskom e ikaeletse go aga le go tlhokomela seteišene-potlana se seša, sa Marang B 400/132kV sa megala ya motlakase ya boleele jwa ± 2 km ,400kV go tswa momegaleng ya motlakase ya ga jaanong ya Bighorn-Marang kgotsa Medupi-Marang 400 kV.
POROJEKE E GO TSHITSHINTSWENG GORE E DIRWE
Porojeke e go tshitshintsweng gore e dirwe e akaretsa go aga le go tlhokomela dilo tse di latelang:

· Seteišene se seša sa Konokono se se Fetlhang Maatla a Motlakase kgotsa Main Transmission Substation (MTS) sa 3x 500MVA 400/132kV, Marang B mo godimo ga diheketara di ka nna ±30; le 
· Megala ya motlakase ya ±2km 400kV e e tswang e bo e tsena mo go ya Bighorn-Marang/Medupi-Marang 400 kV e e leng teng gone jaanong. 

Lefelo: Porojeke e go tshitshintsweng gore e dirwe e tla direlwa gaufi thata le seteišene-potlana se Segolo se se Fetlhang Maatla a Motlakase se se teng sa 400/88kV sa Marang mo Polasing ya Klipgat 281 JQ le mo Karolong ya 2 ya Polasi ya Elandsheuvel 282 JQ, e e leng mo e ka nnang 14 km go ela kwa Bokone Botlhaba jwa Rustenburg. Leba Aphendikisi A go bona Mmepe wa Lefelo.
THULAGANYO YA EIA
Tshekatsheko ya Diphelelo Tsa mo Tikologong ke thulaganyo ya go thibela mathata e mo go yone go sekasekwang Diphelelo tsa mo tikoogong tse di siameng kgotsa tse di sa siamang tse go ka diregang gore di nne gone ka ntlha go dirwa ga ditiro tse di rileng. Porojeke nngwe le nngwe ya Tshekatsheko ya Diphelelo Tsa mo Tikologong e na le maikaelelo a mabedei e leng, thulaganyo le boikaelelo jwa diteng. Maikaelelo a thulaganyo eno ke go tlhomamisa gore botlhe ba a itse ka yone le gore e akaretsa ba le bantsi thata, e naya bana-le-seabe tshedimosetso e e lekaneng, e ba naya tshono e ntsi thata ya go tlhagisa ditshwaelo tsa bone le go ikutlwa ga bone gore ditshwaelo tsa bone di tsewa tsia. Maikaelelo a diteng tsa porojeke a ka sebopego sa tshedimosetso “e e gatisitsweng”: dintlha tsa yone e le tse di theilweng mo patlisisong ya saense le ya setegeniki, dipalopalo kgotsa mo tshedimosetsong ya setegeniki. Setshwantsho 1 fa tlase se bontsha thulaganyo ya EIA e e tla dirisediwang patlisiso eno.



Figure 1: Setshwantsho-thalo sa Moelelo wa Thulaganyo ya Tshekatsheko ya Diphelelo Tsa mo Tikologong
DITIRO TSE GO DIRILWENG KOPO YA GO DI DIRA
Pele ga fa porojeke e simolola, go tlhokega tetla go tswa go Lefapha la Merero ya Tikologo, tumalanong le Molao wa Tshekatsheko ya Diphelelo tsa mo Tikologong wa ka 2010. Go dirwa gay one go kwadilwe go ya ka Kitsiso ya Puso R545 le R546 mo go Kgaolo 5 ya Molao wa Bosetšhaba wago Laola Tikologo (Molao wa bo 107 wa ka 1998), mme ka jalo seno se tlhoka gore go dirwe Tshekatsheko ya Diphelelo Tsa mo Tikologong. Porojeke e tla nna ya go dira ditiro tse go kwadilweng lenaane la tsone tsa No. 8 le 15 tsa Kitsiso ya Puso ya R545 le tiro ya 4c i(ee) ya Puso ya R546  e e tlhalosang gore:

· GN R.545 Tiro 8: Go agiwa ga madirelo a go fetlha le go anamisa motlakase wa 275 kilovolts kgotsa go feta oo, ka kwa ntle ga motse-setoropo kgotsa dikago tsa madirelo;

· GN R545 Tiro 15: Go fetola setsha se go sa agiwang sepe mo go sone, se se senang sepe kgotsa se se tobekaneng fela kgotsa lefelo la baagi, le le nang le mabenkele, kgwebo, la boitapoloso, la intaseteri kgotsa la ditheo tse di rileng, le karolo ya lone e e tshwanetseng go fetolwa e leng ya diheketara di le 20 kgotsa go feta, le
· GN R546 Tiro 4c i (ee): Go agiwa ga tsela e bophara jwa yone bo fetang dimetara di le 4 mme lefelo le le leng gaufi le yone la tshomarelo ya dimela le ditshedi tse di botlhokwa thata (Tsa Mofuta wa 1 le 2 tsa mo Mmung le tsa Mofuta wa 1 tsa mo Metsing) jaaka di tlhaotswe mo dithulaganyong tse di dirwang kgato ka kgato tsa dimela le ditshedi, e leng dithulaganyo tse di dirwang ke balaodi ba ba nang le bokgoni kgotsa ke mokgatlho wa tshomarelo ya ditsompelo tsa tlhago
Molao o o latelang o tla kaela thulaganyo eno:

i. Molaotheo wa Aforika Borwa (Molaowa bo 108 wa ka 1996);
ii. Molao wa Bosetšhaba wa Go Laola Tikologo (Molao wa bo 107 wa ka 1998);
iii. Melaometheo ya Ditsela Tse di Kopantsweng Tsa go Laola Tikologo; 
iv. Botsamaisi Jwa Bosetšhaba Jwa go Laola Tikologo: Molao wa Dimela le Ditshedi (Molao wa bo 10 wa ka 2004); 
v. Molao wa Bosetšhaba wa Metsi  (Molao wa bo 36 wa ka 1998);

vi. Molao wa Ditirelo Tsa Metsi 7 (Molao wa bo 108 wa ka 1997);

vii. Molao wa Ditsompelo Tsa Bosetšhaba Tsa Boswa (Molao wa bo 25 wa ka 1999);
viii. Molao wa Tshomarelo ya Ditsompelo Tsa Temothuo (Molao wa bo 43 wa ka 1983); 
ix. Molao wa Bosetšhaba wa Pharakano (Molao wa bo 83 wa ka 1996);
x. Molao wa Bosetšhaba wa Botsamaisi jwa Tikologo: Molao wa Malatlakala (Molao wa bo59 wa ka 2008);
xi. Molao wa Pabalesego le Tshireletsego Kwa Tirong (Molao wa bo 85 wa ka 1993); 
xii. Molao wa go Laola Motlakase (Molao wa bo 4 wa ka 2006); 
xiii. Melao ya Mmasepala wa Rustenburg; 
xiv. Molao wa Bosetšhaba wa Dikgwa (Molao wa bo 84 wa ka 1998); 
xv. SANS 10103.
 DIPHELELO TSE GO KA DIREGANG GORE DI NNE GONE
Diphelelo tse di sa siamang tse go ka diregang gore di nne gone le Diphelelo tse di siameng tsedi amanang le porojeke di ka nna tsa akaretsa:

Diphelelo Tse di sa Siamang
1. Kgogolego ya Mmu: 
2. Go Latlhegelwa ke Dimedi Tsa Tlhago
3. Go latlhegelwa ke Setsha
4. Diphelelo Tse di Bonwang ka Matlho
5. Setso le Boswa;

6. Go Oketsega ga Modumo
7. Go Kgotlhelesega ga Metsi;

8. Go Kgotlhelesega ga Mowa: monkgo le lerole
9. Go oketsega ga go nna mo kotsing ga pholo le pabalesego;

10. Go kitlana ga Pharakano
Diphelelo Tse di Siameng
11. Go Tokafala ga Ditirelo Tse di Direlwang Baagi
12. Go Tlhabologa ga Ikonomi
13. Tharabololo ya lobaka lo lo leele ya go oketsegsa ga motlakase;

14. Go oketsega ga Ditshono Tsa go Bona Ditrio.
DIPATLISISO TSA MANKGE 
Porojeke e go tshitshintsweng gore e dirwe e tla batla bo mankge b aba farologaneng go thusa ka boemo jwa tikologo ya lefelo le go dirwang mo go lone.  Dipatlisiso tse di kgethegileng tse di tla dirwang di akaretsa:
· Tshekatsheko ya Boleng Jwa Mowa;

· Tshekatsheko ya boemo jwa Dinonyane mo Loaping;

· Tshekatsheko ya Ikholoji; 

· Tshekatsheko ya Diphelelo tsa Boswa le Masaledi a Dilo Tse di Suleng;

· Tshekatsheko ya Diphelelo mo Loagong;

· Tshekatsheko ya Bokgoni Jwa Mmu le Setsha;

· Tshekatsheko ya Diphelelo Tsa Bojanala;

· Tshekatsheko ya Diphelelo Tse di Kgonang go Bonwa; le
· Tshekatsheko ya Setsha se se Tletseng Metsi.
GO NNA LE SEABE GA BAAGI
Karolo e e botlhokwa ya thulaganyo ya tshekatsheko ya Diphelelo ke Go Nna le Seabe ga Baagi e ka yone DIGES e tla dirang gore makoko otlhe a a nang le kgatlhego e bile a angwa ke porojeke eno a nne le seabe mme bat la akaretsa mmasepala wa selegae, ba ba nang le kgatlhego mo dipolasing tse megala y motlakase e tla fetang mo go tsone, le Mafapha a a Maleba a Puso.
Thulaganyo e tla akaretsa:

i. Kitsiso e e Kwadilweng: Kitsiso e e kwadilweng e tla romelelwa bana-le-seabe ba bagolo ka poso mmogo le beng ba ditsha ba ba amilweng ke seno le balodi ba puso-selegae.

ii. Dipapatso le Dikitsiso mo Mafelong a Botlhe: Di tla gololwa mo kgatisong ya Sowetan le Rustenburg Herald e bile dikitsiso tse dingwe di tla bewa mo mafelong a a farologaneng a botlhe mo teng ga mmasepala.
iii. Dikopano: go tla tshwarwa dikopano tsa bana-le-seabe, matlha le mafelo a tla gatisiwa mo Metsweding ya dikgang. 
iv. Lobaka lwa go romela ditshwaelo: Makoko a a kwadisitsweng le a a Amiwang ke Porojeke eno a tla newa tshono ya go ntsha ditshwaelo ka Terafote ya Patlisiso le ka Pego ya Diphelelo Tsa mo Tikologong le ka Pego ya Bofelo ya Patlisiso le ya mo Tikologong malatsi a le 40 le a le 21.
Re lo kopa ka tsweetswee go tlatsa foromo e e tshwaragantsweng fano lo bo lo e busetsa kwa DIGES lo dirisa dintlha tse di fa tlase tsa go e romela teng. Dintlha tsa bošeng tsa ka metlha ka dikopano tsotlhe le go ntshiwa ga dipego go tla romelelwa Makoko a a Ikwadisitseng le a a Angwang ka Porojeke ka nako yotlhe ya thulaganyo ya EIA. Fa o na le ditshwaelo dipe kgotsa dipotso tsweetswee o se ka wa okaoka go ikgolaganya le rona.
Ikgolaganye le: 
Brenda Makanza
Fekese


011 312 7824
Mog: 


011 312 2878

Sele: 


082 075 6685
Imeile: 


brendam@diges.co.za
Aterese-Kgokagano
P.O.Box 7068
                               
Halfway House
                               
1685
APPENDIX A: LOCALITY MAP

KGATO 1: TIRISO


-Thomelo ya foromo kwa  DEA











KGATO 2: KGATO YA GO DIRA PATLISISO


-Go Utlwa Maikutlo a Baagi


- Poeletso ya Patlisiso & POS








KGATO 3: KGATO YA DIPHELELO TSA MO TIKOLOGONG


-Go Utlwa Maikutlo a Baagi go ya Pele;


- Go Kopanngwa ga Dipatlisiso Tsa Bomankge,


-Go sekaseka Pego ya Diphelelo mo Tikologong & EMPr





KGATO 5: BOIKUELO


-Go itsise ba  I&AP ka tshwetso ya DEA








KGATO 4: GO DIRA TSHWETSO


-Go letla/Go se letle ga DEA go dira ditiro mo Tikologong

